En Purumeru a Sulat ni

PEDRO

Paliwanag Tungkul ten Libru

En purumeru a sulat ni Pedro ay para ten mannampalataya hidi a nginaranan
na a, “pinili nen Diyos,” a nekalat ti dan4g ti &myanan ti Asia Menor. En
pinakapaksa ni iyad a sulat ay mangpabegsék ten isip nen mangbasa hidi
a nakaranas ti paggusig, pagtiis gapu ten pdnnampalataya di. Impaala-ala
ten mangbasa hidi en a Maganda Bareta tungkul kdnni Jesu-Cristo. Kinagi
na a en kamatayan, en kakkabiyag a ruway sakay en kassoli nen Panginoon
en makapangatad dikodi ti pag-asa. Kaya dapat di bi a tanggapan sakay
tiisan en hirap, gapu siguradu hidi a iyad ay pagsubuk ten katapatan di
ten pAnnampalataya di. Bukud pa haud, tehud hidi a piremyu ten “Aldew”

a mehayag ti Cristo. Kaguman ten pangpabegsék ti isip ten panahun nen
kabalisaan, pinayuwan na bi en tagapagbasa hidi a mabiyag bilang tagasunud
hidi ni Cristo.

Lasan nen Libru

Sapul 1:1-2

Paala-ala tungkul ten pagligtas nen Diyos 1:3-12

Pangaral tungkul ten banal a kdkkabiyag 1:13-2:10

En tungkulin nen Cristiano ten panahun nen kahirapan 2:11-4:19
Kapakumbabaan sakay pagserbi nen Cristiano 5:1-11
Pangkatapusan 5:12-14

1 11yad a sulat ay gubwat dikoku a ti Pedro a apostol ni Jesu-Cristo.
Summulatdk dikomoy a pinili hidi nen Diyos a makpéagyan

ti munduwiday. Sikam a ked hidi ten iba-iba a prubinsiya a Ponto,
Galacia, Capadocia, Asia, hanggan ti Bitinia. 2Napili kam ayun ten
layunin nen Diyos a Ama sakay pinagin-banal kam nen Ispiritu tanni
sumunud kanni Jesu-Cristo sakay malinisan kam ten pamamag-itan nen
digi na.

Pagpaladn kam nakuwan ti kapayapaan.

En Biyag a Pag-asa

3Magpasalamat kitam ten Diyos sakay Ama nen Panginoon tam a ti
Jesu-Cristo. Gapu ten dikal a kagbi na dikotam ay initdenan na kitam ti
bigu a biyag ten pamamag-itan nen pangbiyag na a ruway kénni Jesu-
Cristo. Iydd en makapangatad dikotam ti biyag a pag-asa, 4kaya umasa
kitam a makao tam en mayaman a pagpapala nen Diyos para ten tolay
na hidi. Hidi iyad a pagpapala ay awan masida, awan ti kapintasan
sakay awan kumupas a inhanda nen Diyos para dikomoy dilanget.
5Sakay ten pamamag-itan nen pAnnampalataya moy, ay bantayan kam
nen kapangyariyan nen Diyos mentras a &orayan moy en kaligtasan a
mehayag ten katapusan a panahun.

6Ti aldewid a iyud ay magsaya kam maski ni magdanas kam padi
ti sari-sari a pagsubuk ten alay nen sabadit a panahun. 7Ni en gintu a
masida ay purbaan ten apoy téanni ketan ni talaga a puru a gintu, ay
kona labi hud en pannampalataya moy a mas mahalaga nan ten gintu a
purbaan ten pagsubuk tanni ketan ni talaga a matapat. Ni magkakonahud
ay mapuri kam, dakilaan, sakay parangalan ten Aldew a mehayag ti
Jesu-Cristo. 8 Maski awan moy palla siya netan ay mahal moy dan siya.
Hanggan ngani nadid ay awan moy palla siya netan peru maniwala
kamon dikona. Kaya tunay dan en kasayaan moy a awan mepaliwanag
ti upos. 2Gapu matanggap moy dan en kaligtasan moy a bunga nen
pannampalataya moy.

10En propeta hidi tenhud ay siniyasat di ti hustu sakay pinagadalan
di en tungkul ti kaligtasanid a iyad. Kaya impahayag di a i kaligtasanid
a iyad ay kaluub nen Diyos dikomoy. 11Inadal di bi ni konya sakay ni
nikan iydd a mangyari. Ten tulung nen Ispiritu ni Cristo ay nahulaan di
en tungkul ten madaggi a hirap a danasan ni Cristo sakay en karangalan
a matanggap na. 12Impakapospos bi nen Diyos ten propeta hidi a en
atanan a gdggamitan di ay bakédn a para ten sadili di la a kapiyyaan nan
para dikomoy a atanan. Nadid ten tulung nen Banal a Ispiritu a gubwat
dilanget ten mangngaral hidi ay nasanig moy en Maganda a Bareta
tungkul kdnni Jesu-Cristo. Maski en anghel hidi ay gustu di bi iyad a
matukuyan.

13Nadid dapatid ay pirmi kam a nakahanda a gamitan en kagustuwan
nen Diyos. Dyan kam pabigla-bigla, sakay umasa kam ti hustu ten
pagpapala a matanggap moy ni mehayag dén ti Cristo. 14Bilang
masassunudan a anak, dyan kam paalipin ten kagustuwan nen baggi
a kona dikona a awan kam palla ti pAnnampalataya. 15Dapat kam a
magpakabanal ten atanan a gamitdn moy, kona ten kabanalan nen Diyos
a nangdulaw dikomoy. 16 Gapu kinagi nen Kasulatan, “Banalak kaya
magpakabanal kam bi.”

17 Awan ti panigan en Diyos. Pahalagaan na en balang essa ayun
ten ginamet na. Gapu ta dulawan moy siya a Ama ay igalang moy siya
mentras a biyag kam. 18 Tukoy moy dan a tinubus kam nen Diyos ten
dati moy a biyag a minana moy ten ninunu moy hidi. En nangtubus
na dikomoy ay awan masisida oni maubus a kona ten gintu sakay ten
silber, 19nan ten pamamag-itan nen mahalaga a digi ni Cristo. Kona
siya ten tupa a awan ti dingat sakay kapintasan a inyalay ten Diyos.
20Bagu a linalang nen Diyos i munduwiday ay inlaan na dén ti Jesus
tanni mangtubus dikomoy sakay impahayag siya alang-alang dikomoy
bagu a dumemat en katapusan a panahun. 21 Gapu kanni Cristo, ay
summampalataya kam ten Diyos a nangbiyag a ruway dikona sakay
nangparangal, kaya en pAnnampalataya moy sakay pag-asa ay ked ten
Diyos.

22 Nadid, gapu ten pagsunud moy ten katutuhanan ay nalinisan kamon
ten kasalanan moy hidi, sakay nagin tapat kamon ten pdgmahalan moy
bilang matatkaka. Kaya magmahalan kamon ti buu a pusu. 23 Gapu
neenak kam a ruway bakin a ten pamamag-itan nen kdkkeenak a tehud
a kamatayan, nan ten biyag sakay awan magbabagu a upos nen Diyos.
24 Ayun ten Kasulatan,

“En atanan a tolay ay kona ten lamon,
kona ten kagandaan nen essa a bulaklak.
En lamon ay malands sakay kumupas en bulaklak na

25 peru en upos nen Panginoon ay manatili a awan ti katapusan.”
Sakay iyad a upos ay en Maganda a Bareta a impangaral dikomoy.

En Batu a Biyag sakay en Pinili a Banuwan

1Kaya ibutan moy dan nadid en ugali moy hidi a magkadukas,
dyan kamon manglimang, magkukunwari, magséllap sakay
magupos ti awan maganda tungkul ten agum a tolay. 2Umarig kam
ten anak a babbadit a pirmi a mauwaw ten tunay a ispirituwal a gatas
tanni bumegsak en paAnnampalataya moy a hanggan matanggap moy en
kaligtasan. 3Kona ten kinagi nen Kasulatan, “Naranasan moy dan ten
sadili moy en kabaitan nen Panginoon.”
4Umadeni kam kanni Cristo, siya en biyag a batu a inadiyan nen
tolay hidi a kuman a awan ti halaga peru siya en pinili nen Diyos a
pinahalagaan ti hustu. 5Kona ten biyag a batu, magin bahagi kam nen
essa a templo a ispirituwal. Sikam en padi hidi a nelaan para ten Diyos,
magalay kam ten Diyos ti alay a ispirituwal a makapangpasaya alang-
alang kanni Jesu-Cristo. 6 Kona ten kinagi nen Kasulatan,
“Ilingan moy,
idatton ku ti Zion en pamireng, pinili sakay mahalaga;
awan mapasaniki en deyaman a sumampalataya dikona.”

7Kaya i batuwid a iyud ay tunay ti halaga dikomoy a mannampalataya
hidi. Peru ten awan hidi mannampalataya ay hidi en mangpatunay ten
Kasulatan a,

“En batu a inadiyan nen magbilay hidi
ay siya bali en batu a pangpundasyon.”
8Sakay
“Iyad labi a batu en kesdngdulan
sakay kerakpaan nen tolay hidi.”
Neséngdul hidi gapu awan hidi summunud ten Upos nen Diyos, sakay
iyad en inhanda nen Diyos para dikodi.
9Peru sikam en lahi a pinili nen Diyos, a magin padi a magserbi ten
Hari, essa a bansa a para ten Diyos. Sikam en anak na hidi a inhanda na
para méngpakapospos ten gindggamet na hidi a mégkaganda a bagay.
Tenhud ay ked kitam ten kadikldAmman peru inyagton na kitam ten
makahanga na a demlag. 10 Tenhud ay bakan kam palla a tolay nen Diyos,
peru nadid ay tolay na kamon. Tenhud ay awan dikomoy en kagbi nen
Diyos peru nadid ay natanggap moy dén en kagbi na.

En Alipin hidi nen Diyos

11 Ké&kkapatkaka ku hidi, ipdkpagguron ku dikomoy, bilang dayu ti
lutaiday dyan kam padaig ten magkadukas hidi a kagustuwan nen baggi
a kontra ten kaluluwa moy. 12Pirmi moy a ipeta en maganda a ugali ten
Hentil hidi maski ni bdbbintangin di kam ti madukas, kdddemét nen
Aldew nen Paghatul ay magpuri hidi ten Diyos gapu ten méagkaganda a
bagay a netan di dikomoy.

13 Alang-alang ten Panginoon ay magpasakup kam ten atanan a pinunu
nen gubiyernu, ten Emperador, a kataasan ti katungkulan. 14 Sumunud
kam bi ten gubernador hidi a indatton nen Emperador a magparusa
ten maggamet hidi ti madukés, sakay mangpuri ten méggamet hidi ti
maganda. 15Gapu gustu nen Diyos a paimangidn moy en mangmang
hidi a tolay a mégga-uposan ti madukas ten magkaganda hidi a bagay a
gdggamitan moy. 16 Malaya kamon, peru dyan moy gamitan en kalayaan
moy para maggamet ti madukas nan mabiyag kam a bilang alipin hidi
nen Diyos. 17Igalang moy en atanan a tolay sakay mahaldn moy en
kaparehu moy hidi a mdnnampalataya. Parangalan moy en Diyos sakay
igalang moy en Emperador.

Arigan Tam en PAagtiis ni Cristo

18 Sikam a alipin hidi, igalang moy en amu moy hidi sakay pasakup
kam dikodi, bakén la a ten mégkabait hidi nan pati ten loku hidi.
19Pagpaladn kam nen Diyos ni paggamitan di kam ti awan maganda

gapu ten kdssunud moy ten kaluuban nen Diyos. 20Ni naparusaan kam
gapu ten ginamet moy a madukés ay awan kam ti pakinabang. Peru

ni naparusaan kam gapu ten ginamet moy a maganda ay pagpalain
kam nen Diyos. 21 En pagtiis ti hirap ay bahagi nen pangpili nen Diyos
dikomoy, gapu nagtiis bi ti Cristo ti hirap alang-alang dikomoy. Inyatad
na iyad a halimbawa tanni arigdn moy. 22 Awan siya nagkasala, awan bi
siya nagupos ti kakabuliyan maski nikan. 23 Dikona insultuwan di siya
ay awan siya gummanti. Maski dikona pahirapan di siya ay awan siya
ti kdkkagi, nan impebahala na en sadili na ten Diyos a makaturangan a
tagahatul. 24 Tinawid ni Cristo en kasalanan tam hidi ten kdkkatay na
ten kudus, tdnni matay kitamon ten kasalanan sakay mabiyag ayun ten
kaluuban nen Diyos. Nagpiyya kamon ten pamamag-itan nen talingu na
hidi. 25Kumén kam a en tupa hidi a nagketawtaw peru nadid ay napisan
kam a ruway tanni sumunud ten Pastol moy a Méaggalaga ten kaluluwa
moy.

Toldu Para ten Magkabinga

1Nadid, sikam a babbi hidi, pasakup kam ten kabinga moy. Tanni

mara awan palla hidi maniwala ten Upos nen Diyos ay maari
a maakit hidi a sumampalataya ni ketan di en magkaganda moy a
gamet. Maski ni awan kamon magpaliwanag dikodi, 2 gapu ketan na en
paggalang mu ten Diyos sakay en maganda mu a kdkkabiyag. 3En ganda
moy ay awan dapat a pangluwas la, kona ten paggayus ti buuk, pagsulot
ti alahas, sakay péagsulot ti magkaganda a badu. 4Nan i dapat moyid a
pakapagandaan ay en pusu moy, iyan en kagandaan a awan kumupas,
mahinahun sakay mabait a tunay a kasayaan nen Diyos. 5 Tenhud a
panahun, kona haan en kagandaan a impeta nen banal hidi a babbi a
umasa ten Diyos, en pagpasakup di ten kabinga di. 6 Kona kénni Sara a
sinunud na ti Abraham sakay dinulaw na pa a amu na. Mebilang kam bi a
anak na ni maganda en gamet moy sakay awan kam ti dapat a kantingan.

7Sikam bi a lallaki hidi, médkpaggagum kam ti maganda ten kabinga

moy, gapu mas mahina hidi nan sikam. Alalahanédn moy a indtdenan bi
hidi nen Diyos ti biyag a awan ti katapusan a kona dikomoy. Gamitan
moy iyad tanni awan ti magin hadlang ten pagdasal moy.

En Paghirap Gapu ten Gamet a Maganda

8Bilang pangkatapusan, dapat kam a magkaessa sakay magmahalan
a kona ten matkaka, dapat kam a makédkkagbiyan sakay magpakababa.
9Dyan moy gantiyan ti madukés en maggamet ti madukas dikomoy. Dyan
moy sumpaan en mangsumpa hidi dikomoy. Nan, pagpalaan moy hidi
gapu pinili kam tadnni tumanggap ten pagpapala nen Diyos. 19Kona ten
nakasulat ten Kasulatan,

“En maghangad a mabiyag ti mapayapa sakay sagana,
ay dapat a magpugéad ten dila na sakay paggupos ti madukas.
En 4nyaman a pangluloku sakay madaya a paggupos
ay awan dapat a lumuwas ten bibig na.
11 J[wasan mu en madukas sakay gamitdn mu en tama;
sakay pirmi mu a pagsikapan a mabiyag ti mapayapa.
12 En mata nen Panginoon ay nakatuun ten matuwid,
sakay sanigan na en dasal di,
peru en maggamet hidi ti madukés ay addggan na
13 Awan ti maggamet ti madukas dikomoy ni magsikap kam a
maggamet ti maganda. 14Peru ni paggamitan di kam ti madukéas gapu ten
paggamet moy ti maganda ay magsaya kam. Dyan kam manteng sakay
dyan kam mabalisa. 15Igalang moy ti Cristo sakay sambaan moy siya
bilang Panginoon. Dapatid ay pirmi kam a nakahanda a magpaliwanag
ten deyaman a magtanung dikomoy tungkul ten pag-asa moy. 16 Ni
magpaliwanag kam ay dapat a magalang sakay malamig en paggupos
moy. Bilang tagasunud ni Cristo ay siguraduwdn moy a pirmi a malinis
en konsensiya moy tanni mapasaniki en magupos hidi ti madukas
tungkul ten maganda moy a ugali. 17Gapu mas mapiyya pa ni maghirap
kam gapu ten paggamet moy ti maganda, ni saiyad en kagustuwan
nen Diyos, nan ni maghirap kam gapu ten pdggamet moy ti madukas.
18 Gapu ti Cristo ay natay a pumensan para ten atanan. Siya ay mabait
a tolay a kapalit nen atanan a makasalanan, tdnni megiyya na kam ten
Diyos. Natay en baggi na peru nabiyag a ruway ten ispiritu. 19Ti iyud a
kalagayan na ay ummangay siya ten ispiritu hidi a nakapiresu. 20 Hidi
iyud a ispiritu ay en tolay hidi a awan summunud ten Diyos dikona a
maggamet ti Noe ten abeng, peru en Diyos ay nagin matiyaga a naguray
dikodi mentras a gamitin en abeng. Sasangan la a tolay en naligtas ten
dilobyu, walu la hidi. 21En dilobyu ay kumén a binyag a mangligtas
dikomoy nadid. En binyag ay bakan a péglinis ten dingat nen baggi nan
essa a pangaku ten Diyos ten pamamag-itan nen malinis a konsensiya.
Iligtas kam nen binyag ten pamamag-itan nen kakkabiyag a ruway ni
Jesu-Cristo. 22 Ti Jesu-Cristo ay ummangay dilanget sakay nadid ay
maggetnud ten kawanan nen Diyos. Maghari siya haud ten anghel hidi
sakay ten agum pa hidi a tehud a kapangyariyan dilanget.

'”

En Binagu a Biyag

4 1Nadid, gapu naghirap ti Cristo ay dapat kam bi a magin handa

a maghirap a kona dikona. Gapu ni magtaggad kam ti hirap ay
patunay iydn a ummimang kamon ten kasalanan. 2 Gustu naid a kagiyan
ay addggan moy dan en kagustuwan nen baggi sakay sumunud kamon
ten Diyos ten buu a biyag moy. 3 Tama dan en panahun a sinayang

moy ten paggamet ten bagay hidi a kona ten gamet nen Hentil hidi:
kahalayan, madukés a kagustuwan nen baggi, paglasing, madukas a
kasayaan, inoman, sakay en makadnteng a pagsamba ten diyos-diyosan
hidi. 4Magtaka hidi gapu awan kamon makpaggagum dikodi ten
madukas di a kakkabiyag, kaya sidaan di kam. 5Peru dumemat en aldew
a tabbigan di iyud ten Diyos a nakahanda a manghatul ten biyag ay ten
patay. 6 Kaya nepangaral bi en Maganda a Bareta ten patay hidi tdnni
maski ni natay dan hidi a kona ten nakatakda a mangyari ten atanan a
tolay ay mabiyag en ispiritu di a kaguman nen Diyos.

En Mahusay a Panggamit ten Kaluub nen Diyos

7Tandaan moy, adeni dan en katapusan ni munduwiday, kaya
kailangan moy a magpugad sakay mahusay en paggisipan moy tanni
makapagdasal kam. 8 En pinakamahalaga ten atanan ay magmahalan
kam ti tapat, gapu en pAgmahal ay makapagpatawad ti makpal a
kasalanan. 9Magpatulos kam ten bilay moy a maluwag ten kaluuban
moy. 10En balang essa dikomoy ay nagkaluuban nen Diyos ti maganda
a kaluub, kaya gamitdn moy iyud a kaluub para ten kapiyyaan nen
agum bilang mahusay a katiwala nen Diyos. 11Ni nagkaluuban ka nen
Diyos a méngngaral ay kailangan ipangaral mu en upos nen Diyos. Ni
nagkaluuban ka nen Diyos ti kattulung ay tumulung ka sakay gamitan
mu en begsak a gubwat ten Diyos. Gamitdn moy en atanan a bagay
para ten kapuriyan nen Diyos alang-alang k&nni Jesu-Cristo. Kao na en
karangalan sakay kapangyariyan a awan ti katapusan. Amen.

En Pagtiis nen Cristiano

12Kakkapatkaka ku hidi, dyan moy pagtakaan en magkadaggi a
pagsubuk a danasdn moy a kuman a bihira la a mangyari. 13 Nan dapat
kam a magsaya gapu ndkbahagi kam ten paghirap ni Cristo, tanni
masaya kam a tarud kdddemat nen aldew a ketan tam en kaluwalhatian
na. 14Pinagpala en tolay a insultuwan di gapu tagasunud siya ni Cristo;
gustu naid a kagiyan ay ked dikona en maluwalhati a Ispiritu, en Ispiritu
nen Diyos. 15Dyan nakuwan mangyari a magdusa kam gapu namunu
kam, nagtakaw, suméassuway ten kautusan, oni makialam ten biyag nen
agum. 16 Peru ni magdusa kam gapu ten pagka-Cristiano moy ay dyan
moy iyud ikasaniki. Nan dapat kam a magpasalamat ten Diyos gapu ten
ngaran na a ked dikomoy.

17Dummemaét dan en panahun nen paghatul nen Diyos, sakay
idipalongu nen Diyos a hatulan en tolay na hidi. Ni sikitam
idipalonguwid nen Diyos a hatulan, sakonya wad a kadaggi i parusaid
nen awan hidi maniwala ten Maganda a Bareta a gubwat ten Diyos?

18 Kona ten nakasulat ten Kasulatan,

“En tolay hidi a mabait ay ngari-ngari a awan maligtas.
Iyud pa beman en tolay hidi a makasalanan a awan tumenggi ten
Diyos, anya wad i mangyariyid dikodi?”
19Kaya ni deyaman en maghirap gapu iyud en kagustuwan nen Diyos
ay dapat a magtiwala ten matapat a Maglalang, sakay tulos-tulos siya a
maggamet ti maganda.

En Tolay hidi nen Diyos

1Para ten pinunu hidi nen simbaan, mékpagguronak dikomoy

bilang essa bi a pinunu nen simbaan a kona dikomoy. Tistiguwak
ten paghirap ni Cristo, sakay kabahagiydk ten karangalan na a adeni
dén a mehayag. Ipakpagguron ku dikomoy, 2a alagaan moy en tolay hidi
nen Diyos a impagkatiwala na dikomoy. Pospusdn moy hidi a maluwag
ten isip moy gapu iyud en gustu nen Diyos, bakan a mapilitan kam
la. Gamitdn moy en tungkulin moy bakan a para bayadan kam nan
gamitdn moy iyud gapu gustu moy a magserbi. 3Dyan kam masiyadu a
mahigpit ten tolay hidi a nasakupan moy, nan mangpeta kam ti maganda
a halimbawa dikodi. 4Sakay kdddemat nen Kapunuwan a Pastol ay
makatanggap kam ti maluwalhati a kurona a awan magkukupas.

5Sakay sikam a kabataan hidi, pasakup kam ten pinunu hidi nen
simbaan. Magpakababa kam a atanan sakay magserbi ten balang essa,
gapu nakasulat a, “Sasala nen Diyos en tolay hidi a mapagmadikal,
peru kasayaan na en magpakababa hidi.” 6 Kaya magpakababa kam ten
kapangyariyan nen Diyos tanni parangalan na kam ten intakda na a
panahun. 7Ipabahala moy ten Diyos en atanan a kabalisaan moy, gapu
siya en mangalaga dikomoy.
8Humanda kam sakay magbantay a pirmi, gapu en diyablo a

kadima moy ay kumén a leon a maglebut sakay magurangag a
magaryok ti sangwabén na. 9Dyan kam manteng dikona, begsakkan
moy en pannampalataya moy. Tukoy moy labi a bakan la a sikam i
magdanasid ti kona haan a kahirapan, nan maski en kakkapatkaka
moy hidi ti buuwiday a mundu. 10 Peru kattapos moy a magtiis ten
sabadit a panahun, ay en Diyos a pdggubwatan nen pagpapala en
mangbuu dikomoy, mangpatatag, mangpabegsédk ten isip moy sakay
essa a pundasyon a awan maari-arikad. Siya en nangpili dikomoy
tdnni makabahagi na kam ten kaluwalhatian na a awan ti katapusan
a kaguman ni Cristo. 11Kao na en atanan a kapangyariyan a awan ti
katapusan! Amen.

En Pangkatapusan a Bilin

12T Silas en tummulung dikoku ti pagsulat kuwiday. Essa siya a
kapatkaka tam a tapat sakay mapagkatiwalaan ku. Ten pamamag-itan ni

sulat kuwidi ay gustu ku a pabegsakkan en isip moy sakay magpatunay
ten kabaitan nen Diyos. Kaya dyan kam humiwalay ti pagpapala naid a
iyad.

13Makkumusta dikomoy en kdkkapatkaka tam hidi a ked ti Babilonia a
pinili nen Diyos a kaparehu moy labi; mdkkumusta bi dikomoy ti Marcos
a mahal ku a anak ti pAnnampalataya. 14Mégbatiyan kam a masaya
bilang matéatkaka ké&nni Cristo. Nakuwan en kapayapaan ay pumirmi
dikomoy a atanan a tagasunud hidi ni Cristo.

